CYNGOR  CYMUNED  TRAWSFYNYDD  COMMUNITY  COUNCIL
 


[bookmark: _GoBack]COFNODION  O’R  CYFARFOD  A  GYNHALIWYD  AR  2  MAWRTH  2022

Yn bresennol:		Y Cadeirydd Hefin Jones.

Y Cynghorwyr:	Elfed Wyn ap Elwyn, Aron Roberts, Enid Roberts, Dewi Williams, Idwal Williams. 

Hefyd yn bresennol:	Karen Hughes (Swyddog Ariannol)
			
Ymddiheuriadau:	Richard Davies, A. Huw Jones, Keith O’Brien, Annest Smith.

Gan nad oes Clerc ar hyn o bryd cymerwyd y cofnodion gan y Swyddog Ariannol.


2220 – COFNODION

Cyflwynwyd, cadarnhawyd a llofnodwyd y cofnodion fel rhai cywir gan y Cadeirydd yn amodol ar faterion yn codi o gofnodion y cyfarfod a gynhaliwyd ar 2 Chwefror 2022.  

2221 – MATERION  YN  CODI  O’R  COFNODION
1401(3b) a 2191(1) – Garej Lôn – Dim adroddiad pellach ond mae y Cyngor wedi derbyn copi o ebost sydd wedi ei anfon yn adrodd ar y ceir sydd yn cael ei parcio ymhobman a’u defnyddio heb dreth ac MOT.

1774(4) Gardd Sylvia Crowe, Sgwar y Ddraig a’r Adeilad Man Gwylio – Dim adroddiad pellach.

1842(2) a 1878(7) – Cyflymder a Goleuadau Stryd Bronaber – Adroddodd y Cynghorydd Elfed Wyn ap Elwyn bod cwmni Bro Cast wedi cysylltu gyda’r Cynghorydd Elfed Roberts ac mae cynlluniau i ffilmio y safle o fewn yr wythnosau nesaf.

1962 (1) a 2138 - Adeiladau Cyhoeddus y Pentref - Adroddwyd bod cyfarfod Zoom i’w gynnal ar 8 Mawrth.  Cytunodd y Cadeirydd i anfon y gwybodaeth ymlaen i aelodau’r Cyngor.

2024 (4) Damweiniau ar ffordd A470/A4212 – Adroddodd y Cynghorydd Elfed Wyn ap Elwyn bod cwmni Bro Cast wedi cysylltu gyda’r Cynghorydd Elfed Roberts ac mae cynlluniau i ffilmio y safle o fewn yr wythnosau nesaf.

2068 (2) Mynwent Pen Cefn – Adroddwyd bod Guto Tomos wedi cysylltu gyda’r Cadeirydd a bydd yn trefnu gyda perchennog y tir i wneud y gwaith.  Mae hefyd wedi cadarnhau y bydd yn bosib iddo agor bedd o’r newydd ond dim ail agor am o leia 3 mis arall.

2085 (3) Llys Ednowain – Adroddwyd nad yw Traws-Newid wedi trefnu cyfarfod hyd yma.

[bookmark: docs-internal-guid-c90ce644-7fff-971e-88]2092 (4) – Parcio ger yr Ysgol – Gan nad oedd yn bosib i’r Cynghorydd Elfed Roberts fynychu y cyfarfod cytunwyd gadael y mater tan y cyfarfod nesaf.

2092 (6) Llysiau’r Dial (Japanese Knotweed) – Cytunwyd gadael y mater ar y cofnodion hyd nes bydd y gwaith wedi ei wneud.

2099 (6) Marciau Gwyn – Gan nad oedd yn bosib i’r Cynghorydd Elfed Roberts fynychu y cyfarfod cytunwyd gadael y mater tan y cyfarfod nesaf.



2107 (2) Dalgylch Ysgolion – Yr oedd y Cynghorydd Annest Smith wedi paratoi ymateb a cytunwyd ei anfon ymlaen i Cyngor Gwynedd. 

2120 (3) Dwr yn llifo ar draws ffordd Penstryd a Pant Glas – Derbyniwyd ebost gan Adrian Williams yn adrodd bod yr Arolygwr Priffyrdd wedi ymweld a’r safle a bydd gwaith yn cael ei wneud yn y Gwanwyn.   Adroddodd ymhellach y bydd yr Arolygwr Priffyrdd a Peiriannydd yn ail asesu’r safleoedd lle mae dŵr yn aros ar wyneb y ffordd ac edrych ar ddatrysiad a bydd mewn cysylltiad pellach unwaith y bydd wedi derbyn eu hadroddiad.  Yr oedd y Cynghorydd Annest Smith wedi paratoi ymateb cynhwysfawr ynghyd a lluniau a cytunwyd ei anfon ymlaen i Adrian Williams.

2126 (3) Biniau Halen – Gan nad oedd yn bosib i’r Cynghorydd Elfed Roberts fynychu y cyfarfod cytunwyd gadael y mater tan y cyfarfod nesaf.

2150 (1) Stryd Gefn Bro Prysor (rhwng 1 a 6) – Adroddwyd nad oes ymateb pellach wedi ei dderbyn oddiwrth Adra ond cytunwyd anfon llun diweddar arall iddynt yn dangos y ceir sydd yn parhau i barcio ar y llwybr er mwyn eu hatgoffa o’r sefyllfa.
 
2161 (2) – Cae o dan Bryn y Gofeb a’r wal derfyn – Cadarnhaodd y Cynghorydd Dewi Williams ei fod wedi codi y wal a diolchwyd iddo am ei waith.  Adroddwyd bod y wal sydd yn gwynebu Dolwen angen ei chodi hefyd a cytunodd y Cynghorydd Dewi Williams i gael golwg.

2161 (8) – Llwybr o Stesion i Blaen Cwm – Adroddodd y Cynghorydd Elfed Wyn ap Elwyn ei fod yn parhau i geisio  trefnu i gael sgwrs gyda Peter Rutherford.  

2161 (9) – Gardd Sgwar y Pentref – Mae Mr Robert Williams wedi cadarnhau y bydd yn cysylltu gyda’r Cynghorydd Dewi Williams i drafod y gwaith.  Adroddodd y Cadeirydd ei fod wedi cael sgwrs gyda Mr Phil Andrews a bu iddo gadarnhau y byddai a diddordeb mewn cynnal a chadw yr ardd wedi i’r gwaith gael ei wneud.  Cytunwyd gwneud penderfyniad os oes angen symud y fainc wedi i’r wal gael ei chodi.

2171 (1) Swydd y Clerc – Adroddwyd nad oes neb wedi dangos diddordeb hyd yma.

2176 (1) - Mynwent Pencefn – Adroddodd Cynghorydd Idwal Williams y bydd y gwaith yn cael ei wneud pan fydd y tywydd yn caniatau.  Bu i’r Cynghorydd Aron Roberts gynnig help llaw os bydd angen.

2177(4) – Parc Bryn Glas – Adroddodd y Cadeirydd nad oedd wedi cael cyfle i dorri y gangen sydd yn gwyro drosodd o dir Bryn Hyfryd Stores ond bydd yn rhoi sylw i’r mater pan fydd y tywydd yn caniatau..

2182(1) – Lloches Bws Maes Gwyndy – Adroddwyd bod gweithwyr Cyngor Gwynedd wedi edrych y safle bore y cyfarfod a cytunwyd aros am unrhyw ddatblygiadau.

2184(1) - Fandaliaeth Cofeb Hedd Wyn – Gan nad oedd yn bosib i’r heddlu fynychu y cyfarfod cytunwyd aros am adroddiad pellach.

2184(4) – Rhiwgoch – Dim adroddiad pellach ond adroddodd y Cynghorydd Elfed Wyn ap Elwyn ei fod yn parhau i gadw golwg ar y sefyllfa.

2184(6) – Gordyfiant ar y llwybr o amgylch y Llyn/ map o’r Llwybr – Adroddwyd bod cwmni Gwasanaethau Tir a Choed bron a gorffen y gwaith a’u bod hefyd wedi tyllu sianeli dwr ar ochr y llwybr i geisio gwella y sefyllfa.

2185(1) – Datblygu Tai Cymunedol – Adroddodd y Cynghorydd Elfed Wyn ap Elwyny bydd holiadur yn cael ei ddosbarthu o fewn yr wythnos nesaf.



2192(1) – Gordyfiant gwrych rhiw Pencefn – Cytunwyd anfon ebost i Adrian Williams i ddweud bod yr eithin sydd yn disgyn i’r ffordd yn blocio’r gwterydd. 

2198(5) – Y Cynghorydd Bryn Jones – Derbyniwyd ebost gan y Cynghorydd Bryn Jones yn cadarnhau ei fod am ymddiswyddo.  Cytunwyd anfon gair o ddiolch iddo am ei wasanaeth.

2205(2) – Clerc dros dro – Cytunwyd trefnu cyfarfod i drafod y rhodd ariannol i’r Clerc dros dro ynghyd a chynyddu swm costau blynyddol y Swyddog Ariannol.   

2211(1) – Toiledau Cyhoeddus – Adroddwyd bod Kevin Jones yn uwchraddio y system CCTV ar gost o £60 o fewn y dyddiau nesaf.  Adroddwyd nad oes ymateb wedi ei dderbyn oddiwrth Cyngor Gwynedd a cytunwyd ail-anfon yr ebost i Amanda Murray gyda chopi i’r Prif Weithredwr.

2213 – Adroddiad yr Heddlu – Difrod i’r Is-Orsaf – Gan nad oedd yn bosib i’r heddlu fynychu y cyfarfod cytunwyd cofnodi bod y Cyngor wedi adrodd iddynt yn y cyfarfod diwethaf y dylai y drwg weithredwr gael eu gorfodi i lanhau y paent oedd wedi ei daflu ar yr is-orsaf fel cosb.

2216(2) – Lloches Bws Bronaber – Derbyniwyd ebost a chynllun gan Cyngor Gwynedd yn dangos 2 loches bws newydd i’w gosod ar dir Tegannedd.  Cytunwyd cysylltu yn ol a gofyn iddynt gadarnhau bod yr hen loches yn cael ei adael ar y safle bresennol ac hefyd iddynt sicrhau bod ganddynt ganiatad i godi y llochesi newydd gan bod y tir yn breifat.

2218(1) – Cŵn rhydd/baw cŵn – Adroddwyd bod cŵn yn cael eu gadael yn rhydd tu cefn i 1-6 Bro Prysor ac wedi iddynt faeddu mae y perchennog yn eu galw yn ol i’r ty.  Cytunwyd cysylltu gyda’r warden cŵn.

2218(2) – Cyfarfodydd y Cyngor yn dilyn Cofid – Cytunwyd cynnal cyfarfod mis Ebrill yn y Neuadd gyda’r opsiwn hefyd i barhau i ddefnyddio Zoom.


2222 – GOHEBIAETH

(1)   Cais cynllunio - ymestyn decin presenol Caban 267, Trawsfynydd Holiday Village, Bronaber. LL41 4YB -        
     cytunwyd derbyn a chefnogi y cais.

(2)   Adroddiad Blynyddol Panel Annibynnol Cymru ar Gydnabyddiaeth Ariannol – Chwefror 2022.

(3)   Un Llais Cymru – Aelodaeth am y flwyddyn (2022/23) - cytunwyd parhau yn aelod ar gost o £263.

(4)   Ebost gan Gwen Eluned Evans Cyngor Gwynedd yn rhoi gwybod ei bod yn ymddeol diwedd mis Mawrth -  
     cytunwyd anfon ebost o ddiolch iddi a dymunio ymddeoliad hapus iddi. 

(5)   Copi o ebost yn cynnwys lluniau sydd wedi ei anfon i’r heddlu a Cyngor Gwynedd yn adrodd ar y ceir sydd yn  
     cael eu parcio a’u defnyddio yn y pentref heb drethi, MOT ayb - cytunwyd gweld os bydd unrhyw ymateb.


2223 – ADRODDIAD  ARIANNOL

(1)	Cadarnhawyd a derbyniwyd yr adroddiad ariannol a gyflwynwyd gan y Swyddog Ariannol.  




2224 – CEISIADAU ARIANNOL

(1)   Cais gan y Neuadd Gyhoeddus – cytunwyd cyfrannu £1,500 arferol.


2225 – MATERION I’W TRAFOD AR Y PRYD

(1)   Adroddwyd bod y meinciau a’r byrddau ar y ffordd tu allan i’r Cross Foxes yn beryglus ac yn creu trafferthion i 
     ddefnyddwyr y bysus.  Cytunwyd cysylltu gydag Adrian Williams, Cyngor Gwynedd.

(2)   Adroddwyd, er gwybodaeth a diddordeb, bod cynlluniau i osod byrddau gwybodaeth am y ffermydd a’r catrefi 
     oedd ar diroedd Coed y Brenin fydd yn cynnwys y rhai ym mhlwyf Trawsfynydd.


2226 – MATERION  AR  GYFER  Y  CYFARFOD  NESAF

(1)	Is-bwyllgor Llwybrau i gyfarfod yn Bryn y Gofeb am 6.30 yr hwyr ar y 6 Ebrill.


Nid oedd cyfarfodydd wedi eu mynychu yn ystod y mis.

CYFARFOD NESAF – 6 EBRILL 2022






